
                          МАКЕДОНСКА РАДИО ТЕЛЕВИЗИЈА 
                      www.mrt.com.mk   

 

 

Страница 1 oд 7 

З А П И С Н И К 

Од Шеесет и првата седница на Програмскиот совет на МРТ 

одржана на 24.09.2026 година, во 11:00 часот, сала за состаноци во МРТ 

Присутни членови на Шеесет и првата седница на Програмски совет на МРТ: Давор 

Пашоски, Беким Лачи, Музбајдин Ќамиљи, Билјана Бабиќ, Томислав Кежаровски, Ивана 

Ефремовски, Миле Грозданоски, Владимир Палашевски, Бурим Рамадани, Марјан 

Велевски, Патриот Лумани, Лазо Трпков и Маја Седрак. 

Шеесет и првата седница на Програмскиот совет започна во 11:00 часот, со утврдување 

присуство на сите членови, односно обезбеден кворум за работа од страна на Претседателот 

на Програмскиот совет Давор Пашоски. 

Претседателот на Програмскиот совет, Давор Пашоски го прочита Дневниот ред за Шеесет и 

првата седница, како што следува подолу:  

Дневен ред: 

1. Разгледување и усвојување на Записникот од 58-та седница на Програмскиот совет на 
МРT 

2. Разгледување и усвојување на Записникот од 59-та седница на Програмскиот совет на 
МРT 

3. Разгледување на Предлог-годишната програма за работа на МРТ за 2027 година 
 

Претседателот го стави Дневниот ред на гласање: 

- За гласаа 13 (тринаесет) членови на Програмскиот совет на МРТ 

 

Пред преминувањето на разгледување на точките од дневниот ред, претседателот на 

Програмскиот совет, Давор Пашоски, ги информираше членовите на Советот кои не 

присуствувале на работната средба со претставниците на Европската радиодифузна унија 

(ЕБУ) за главните теми и прашања што биле разгледани. Притоа, посочи дека на средбата 

присуствувале и членовите на Надзорниот одбор на МРТ, а разговорите биле насочени кон 

процесот на трансформација и долгорочниот развој на јавниот сервис, вклучително и 

подготовката на петгодишниот Стратешки план на МРТ за периодот 2026–2030 година. 

Во таа насока, истакна дека за утврдување на идните стратешки приоритети е особено 

значајно претходно да се обезбеди независна и сеопфатна стручна проценка на актуелната 

состојба во МРТ, со идентификување на клучните предизвици, развојните потенцијали и 

можностите за унапредување на работењето, имајќи ги предвид искуствата и добрите 

практики на европските јавни медиумски сервиси. 

Пашоски информираше дека, во рамките на овој процес, претставниците на ЕБУ спровеле 

работни средби и интервјуа со претставници на раководните, уредувачките, техничките и 

другите релевантни организациски структури на МРТ, вклучително и со вработени во 

заедничките служби, со цел непосредно и детално согледување на состојбите и 

предизвиците во функционирањето на јавниот сервис. 

Воедно, посочи дека како резултат на спроведената проценка се очекува ЕБУ да подготви 

сеопфатен извештај со конкретни и приоритизирани стратешки препораки, како и насоки за 

понатамошната трансформација на МРТ, опфаќајќи ги краткорочните, среднорочните и 

долгорочните развојни приоритети. Истакна дека овие наоди и препораки треба да 

претставуваат значајна стручна основа за подготовката на Стратешкиот план и за 

планирањето на идните програмски, организациски, кадровски и технолошки развојни 

процеси на МРТ. 

 

Точка 1. Разгледување и усвојување на Записникот од 58-та седница на Програмскиот совет 
на МРT 
 

Претседателот на Програмскиот совет на МРТ го прочита текстот на Предлог-записникот од 
Педесет и осмата седница на Програмскиот совет. Текстот на предлог записникот беше 
ставен на гласање:  

- За гласаа 13 (тринаесет) членови на Програмскиот совет на МРТ  
 

Точка 2. Разгледување и усвојување на Записникот од 59-та седница на Програмскиот совет 
на МРT 
 

Претседателот на Програмскиот совет на МРТ го прочита текстот на Предлог-записникот од 
Педесет и деветтата седница на Програмскиот совет. Текстот на предлог записникот беше 
ставен на гласање:  

- За гласаа 13 (тринаесет) членови на Програмскиот совет на МРТ  
 

Точка 3. Разгледување на Предлог-годишната програма за работа на МРТ за 2027 година 
 

Претседателот на Програмскиот совет, Давор Пашоски, ја отвори третата точка од дневниот 

ред, која се однесува на утврдувањето на Предлог-годишната програма за работа на МРТ за 

2027 година и нејзиното упатување на јавна расправа. 

Притоа, појасни дека, согласно Законот за аудио и аудиовизуелни медиумски услуги и 

Статутот на МРТ, Предлог-годишната програма треба да биде објавена на интернет-

страницата на МРТ и ставена на јавна расправа во времетраење од 30 дена, со цел да се 

овозможи заинтересираната јавност да достави свои мислења, забелешки и предлози. 

Во таа насока, истакна дека по завршувањето на јавната расправа, Програмскиот совет, во 

соработка со одговорните уредници, ќе ги разгледа пристигнатите предлози и забелешки и 

ќе оцени кои од нив можат да бидат прифатени и вградени во конечниот текст на Годишната 

програма. Притоа, нагласи дека при разгледувањето ќе се земаат предвид уредно 

доставените предлози со наведено име и презиме на подносителот, односно дека 

анонимните поднесоци нема да бидат предмет на разгледување. 

Осврнувајќи се на содржината на Предлог-годишната програма за 2027 година, Пашоски 

оцени дека документот претставува солидна основа за натамошната постапка, особено 

имајќи предвид дека во текот на неговата подготовка биле прифатени и вградени повеќе 

забелешки и насоки дадени од Програмскиот совет. 

Воедно, посочи дека при подготовката на Годишната програма за 2028 година треба 

дополнително да се унапредат структурата, систематизацијата и начинот на претставување 

на програмските содржини, со цел документот да биде уште попрегледен, поусогласен и 

посоодветен на потребите на стратешкото и програмското планирање на јавниот сервис. 

 

Потоа за збор се јави Билјана Бабиќ, која, имајќи ги предвид претходно изнесените 

забелешки и предлози на Беким Лачи во однос на програмскиот концепт на Собранискиот 

програмски сервис, предложи по завршувањето на јавната расправа да се разгледа 

можноста за поканување претставник на надлежниот совет на Собранието. Целта на ваквата 

средба би била да се обезбедат дополнителни мислења и насоки во однос на програмската 

содржина и понатамошниот развој на Собранискиот програмски сервис, со почитување на 

утврдените надлежности на вклучените институции. 

 

Потоа за збор се јави Лазо Трпков, кој ја истакна потребата од навремено обезбедување 

соодветна уредувачка организација во сите програмски сервиси и редакции на МРТ. Во таа 

насока, предложи Програмскиот совет да му укаже на директорот на МРТ на потребата, во 

рамките на неговите надлежности, да се пристапи кон именување вршители на должноста 

одговорни уредници во програмските сервиси и редакциите каде што овие позиции не се 

пополнети. Притоа, нагласи дека ваквиот пристап е значаен за обезбедување континуитет во 

работењето, јасно утврдени одговорности, подобра координација и поефикасно 

функционирање на програмските сервиси и редакциите. 

 

Во продолжение, Томислав Кежаровски упати прашање дали Програмскиот совет повторно 

ќе ја разгледува Предлог-годишната програма за работа на МРТ за 2027 година. 

 

Претседателот на Програмскиот совет, Давор Пашоски, појасни дека во текот на октомври, 

по завршувањето на јавната расправа и разгледувањето на пристигнатите забелешки и 

предлози, Програмскиот совет повторно ќе расправа за Годишната програма за 2027 година, 

со цел разгледување и усвојување на нејзината конечна верзија. 

 

Во продолжение, Беким Лачи истакна дека забележува зголемен интерес кај јавноста и 

професионалните медиумски здруженија и организации за работењето на МРТ, а особено за 

програмската понуда и содржините што јавниот сервис ги планира за наредната година. 

Притоа, посочи дека ваквиот интерес дополнително го нагласува значењето на подготовката 

на квалитетна и содржински разновидна Годишна програма. 

 

На неговото излагање се надоврза Лазо Трпков, кој посочи дека интерес за идната 

програмска шема на МРТ постои и меѓу новинарите и другите медиумски професионалци 

ангажирани во приватните телевизиски медиуми, што, според него, укажува на зголеменото 

внимание кон програмските планови и развојот на јавниот сервис. 

 

Потоа за збор се јави Билјана Бабиќ, која истакна дека, имајќи предвид дека Годишната 

програма опфаќа програмски и финансиски дел, неопходно е во најкраток можен рок да се 

пристапи и кон разгледување на финансискиот дел. Притоа, ја нагласи важноста од 

навремено согледување на финансиските аспекти и можностите за реализација на 

планираните програмски активности. 

 

На оваа дискусија се надоврза Маја Седрак, која го отвори прашањето за поврзаноста меѓу 

програмскиот и финансискиот дел на Годишната програма. Таа предложи да се разгледа 

можноста двата дела да бидат обединети во еден документ, со цел да се обезбеди појасен 

увид во финансиската оправданост и реалните можности за реализација на планираните 

програмски содржини. 

Притоа, посочи дека финансиските податоци не мора нужно да бидат составен дел од 

документот наменет за јавна расправа, но дека е важно директорот, Програмскиот совет и 

Надзорниот одбор да располагаат со соодветни финансиски информации и проценки за 

планираните емисии и проекти. Според неа, ваквиот пристап би овозможил подобро 

усогласување на програмските амбиции со расположливите финансиски средства, како и 

пореално планирање и следење на нивната реализација. 

 

Во продолжение, Беким Лачи се осврна на подготовката на Годишната програма за 2028 

година, истакнувајќи ја потребата од пореално усогласување на планираните програмски 

содржини со расположливите кадровски капацитети на МРТ. Во таа насока, предложи при 

подготовката на програмата да се побара од директорот на МРТ проценка за потребните 

човечки ресурси за реализација на предвидените активности и проекти. 

Притоа, нагласи дека е важно програмските предлози на одговорните уредници да бидат 

засновани на реалните организациски и кадровски можности на јавниот сервис, со цел да се 

избегне планирање преамбициозни содржини за чија реализација не постојат соодветни 

кадровски предуслови. 

 

На оваа дискусија се надоврза Миле Грозданоски, кој ја истакна потребата од 

воспоставување посистематизиран пристап при подготовката, разгледувањето и 

http://www.mrt.com.mk/


                          МАКЕДОНСКА РАДИО ТЕЛЕВИЗИЈА 
                      www.mrt.com.mk   

 

 

Страница 5 oд 7 

усвојувањето на Годишната програма на МРТ. Во таа насока, предложи програмските 

планови да бидат придружени со соодветна продукциска разработка, која ќе ги опфати 

планираниот обем на програмска продукција, потребните човечки ресурси, техничко-

технолошките услови, како и начинот на реализација на содржините, односно дали 

продукцијата ќе се одвива во студио или на терен. 

Притоа, посочи дека, зависно од карактерот на програмските содржини, треба да се 

предвидат и потребите од дополнителни ангажмани, како што се актери, музички 

изведувачи, статисти и други соработници. Според него, сите овие елементи треба да бидат 

систематизирани во единствен документ, кој ќе овозможи поцелосен увид во реалните 

продукциски потреби и условите за остварување на планираната програма, како основа за 

нејзино поефикасно планирање, разгледување и усвојување. 

 

Во продолжение, Томислав Кежаровски се осврна на организацијата на работата во 

редакциите на МРТ, изнесувајќи забелешка во однос на бројот на уреднички позиции во 

споредба со бројот на новинари кои непосредно работат на подготовка и реализација на 

програмските содржини. Според неговата оценка, значителен дел од новинарскиот кадар 

извршува уреднички функции, што може да доведе до недоволно јасна распределба на 

надлежностите и одговорностите во редакциите. 

Притоа, посочи дека ваквата организациска поставеност може да создаде потешкотии во 

воспоставувањето соодветна работна дисциплина, координација и ефикасност во 

секојдневното функционирање на редакциите, поради што ја нагласи потребата од појасно 

разграничување на новинарските и уредничките задолженија. 

 

Во продолжение, Лазо Трпков се осврна на прашањето за реализацијата на планираните 

програмски содржини, истакнувајќи ја важноста од навремено согледување на техничко-

технолошките капацитети и условите потребни за нивна реализација. Во таа насока, 

предложи во процесот на планирање и разгледување на Годишната програма да биде 

вклучен и раководителот на ТВ Техника, кој би дал стручна проценка за техничките можности 

и потребите поврзани со реализацијата на предвидените програмски активности. 

Воедно, ја нагласи потребата од поголема одговорност на одговорните уредници за 

остварувањето на усвоените програмски планови. Притоа, изнесе став дека доколку 

реализацијата на планираната програма достигне само 50 проценти, одговорниот уредник 

треба да преземе лична одговорност, вклучително и преку поднесување оставка на 

функцијата. 

 

На оваа дискусија се надоврза претседателот на Програмскиот совет, Давор Пашоски, кој 

потсети дека Советот претходно има усвоено заклучок за одржување редовни средби со 

одговорните уредници на програмските сервиси, на кои тие ќе доставуваат информации и 

извештаи за степенот на реализација на планираните програмски содржини и активности. 

Притоа, истакна дека ваквиот пристап има за цел да обезбеди континуирано следење на 

спроведувањето на Годишната програма, навремено согледување на евентуалните 

предизвици и поголема отчетност во реализацијата на усвоените програмски определби, со 

целосно почитување на уредувачката независност и надлежностите на одговорните 

уредници. 

 

Во продолжение, Миле Грозданоски се осврна на содржината на Предлог-годишната 

програма за 2027 година, посочувајќи дека во документот не забележал доволна застапеност 

на програмски содржини со трајна образовна, културна и општествена вредност. Притоа, 

како примери ги наведе емисиите посветени на земјоделството, образованието и други теми 

од поширок јавен интерес. Во таа насока, ја нагласи потребата од поголемо внимание на 

ваквите содржини при планирањето на програмската понуда, имајќи ја предвид улогата на 

МРТ како јавен медиумски сервис. 

 

Во продолжение, Бурим Рамадани истакна дека при подготовката на Годишната програма 

приоритет треба да биде нејзината реална остварливост, а не обемот на планираните 

програмски содржини. Според него, подобро е да се предвиди помал обем на програмски 

активности, усогласен со расположливите кадровски, технички и финансиски можности на 

МРТ, кој ќе може целосно да се реализира, отколку да се усвои преобемна програма за чие 

спроведување не постојат реални услови. 

 

По завршувањето на расправата, претседателот на Програмскиот совет, Давор Пашоски, 

предложи Предлог-годишната програма за работа на МРТ за 2027 година да биде објавена 

на официјалната интернет-страница на МРТ и ставена на јавна расправа во времетраење од 

30 дена, согласно предвидената постапка. 

Претседателот го стави предлогот на гласање, при што членовите на Програмскиот совет на 

МРТ гласаа на следниов начин: 

 

- За гласаа 13 (тринаесет) членови на Програмскиот совет на МРТ  
 

Врз основа на резултатите од гласањето, претседателот констатираше дека Програмскиот 

совет едногласно се согласи Предлог-годишната програма за работа на МРТ за 2027 година 

да биде објавена на официјалната интернет-страница на МРТ и ставена на јавна расправа во 

времетраење од 30 дена. 

 

По исцрпувањето на Дневниот ред, Претседателот на Програмскиот совет на МРТ им се 

заблагодари на присутните и ја затвори Шеесет и првата седница на Програмскиот совет на 

МРТ во 12:05 часот. 

 

http://www.mrt.com.mk/


                          МАКЕДОНСКА РАДИО ТЕЛЕВИЗИЈА 
                      www.mrt.com.mk   

 

 

Страница 7 oд 7 

Записникот го водеше: 

Емилија Камчева Стојановска 

 

Претседател на Програмски Совет на МРТ 02-5221/2 

 24.09.2026г. 

_____________________ 

Давор Пашоски 

